NAUCNA ISTRAZIVANJA GENOCIDA U FUNKCUI
KONSTITUIRANJA NAUKE O GENOCIDU*

Sazetak: U ovom tekstu predmet razmatranja su bitni ¢inioci konstituiranja nauke
o genocidu, predmet i metod nauke. Bitnu komponentu svake nauke ¢ini i njen
naucni jezik, koji se sastoji od pojmova i termina, Cije je znacenje u sistemu nauke
strogo odredeno. Posebna paznja je posveéena drustvenoj pojavi — genocidu, kao
empirijskoj pojavi drustvene stvarnosti, koja se moze izucavati i koja se nau¢no
izucava sa stanovista raznih nauka i nau¢nih disciplina. S obzirom na to da se radi o
drustvenoj pojavi, posto su njeni subjekti — nosioci ljudi, a i Zrtve genocida su ljudi,
i koja kao pojava ima svoju strukturu i koja se shvata i definise kao proces, to je ona
kao drus$tvena pojava i proces po svim bitnim ¢iniocima i odredbama prvenstveno i
pretezno predmet drustvenih nauka, odnosno drustvene nauke - nauke o genocidu,
posebne i samostalne u sistematici drustvenih nauka. U brojnim nau¢nim i drugim
tekstovima, uz pojavu genocida se spominje i pojava i pojam holokausta, $to je
zahtijevalo da ukazemo, prije svega, na terminolosku razliku imenovanih pojmova,
a ne na pojmovno-sadrzajnu razliku.

Najproduktivniji i jedino valjan nadin sticanja nau¢nog saznanja je nau¢no istrazivanje,
te je u radu ukazano i na njegov znacaj kao opceg, odnosno najopéijeg integralnog i
sintetickog metoda nauke, u okviru koje se, uglavnom, ili manje-viSe nuzno, primjenjuju
gotovo svi metodi istrazivanja determinirani svojstvima pojave — predmeta, tipa
naucnog istrazivanja i pripadnosti nauci — nau¢noj disciplini.

Kljuéne rijeci: genocid, holokaust, istraZivanja, nau¢na istraZivanja, znacaj, nauka,
nauka o genocidu

*! Tekst je zasnovan na rezultatima nau¢nih
istrazivanja holokausta i genocida, najsavre-
menijoj metodoloskoj literaturi, nau¢nim
istrazivanjima Instituta za istrazivanje zlo¢ina
protiv ¢ovje¢nosti i medunarodnoga prava
Univerziteta u Sarajevu i na vlastitim nau¢-
nim rezultatima istrazivanja autora. Nau¢ni
i drugi izvori saznanja i osnovna literatura i
rezultati nau¢nih istrazivanja genocida i dru-
gih oblika zlo¢ina protiv ¢ovje¢nosti i medu-
narodnoga prava autora, u kojima su sinteti-
zirani nau¢ni rezultati istraZivanja genocida,
zbog koncepcije sadrzaja ¢asopisa i zahtjeva za
reduciranje obima i duzine pripremljenog sa-
drzaja teksta za objavljivanje, nisu integralno
prezentirani.

U svim periodima, etapama i fazama razvoja ljudskoga drustva vrsen je genocid i drugi
oblici zlo¢ina protiv covjecnosti i medunarodnoga prava, nanoseéi ¢ovje¢anstvu
velike ljudske Zrtve i ogromna materijalna razaranja. Samo u 20. stoljecu vise miliona
civila ubijeno je na genocidnoj osnovi. Masovna ubistva i drugi zlo¢ini su dio ljudske
historije i, nazalost, sastavni dio historije Bosnjaka.

Na osnovu raspolozive relevantne dokumentacije moze se pratiti kontinuitet zlo¢ina u
Evropi i na drugim kontinentima, uzroci, namjere, interesi i ciljevi izvrenja, oblici i nacini
manifestiranja zlo¢ina, kao i razmjere i dimenzije zlo¢ina. Mnoge danasnje savremene
demokratske drzave su u odredenom periodu svog razvoja i historije vrsile zlo¢ine.

U fundamentu najpoznatijih i danas najstabilnijih nacionalnih drzava ugradeni su
vjerski, gradanski, krstaski i osvajacki ratovi, inkvizicije, reformacije i kontrareformacije,
rekonkviste, genocid i drugi oblici zlo¢ina protiv ¢ovjecnosti i medunarodnoga
prava. U navedenim i drugim ratovima je dominirala manipulacija ¢ovjekom i izrazita
zloupotreba njegovih nacionalnih, etnickih, rasnih i vjerskih obiljezja i osje¢anja. U
odredenim ratovima i obracunima primjenjivane su razne metode, kao $to su: ubistva,
masovna ubistva, silovanja, ranjavanja, lomace, pokr$tavanja, deportacije, prisilna
protjerivanja, koncentracioni logori, gasne komore, masovne grobnice, misionarstvo,
sveti ratovi, svete alijanse i dr.

20. stoljece je, nazalost, stolje¢e genocida. Razlicite drustvene grupe (nacionalne,
etnicke, rasne ili vjerske) doZivjele su kao takve pokusaj djelimi¢nog ili potpunog
istrebljenja. Bosna i Hercegovina, Srbija, Crna Gora, Sandzak i Kosovo su, nazalost,
ocigledni dokaz i historijsko svjedocanstvo da je dvadeseto stoljece — stolje¢e genocida.
Monstruozno obiljezje tog stolje¢a karakterise neljudska teznja da se istrijebe odredene
nacionalne, etnic¢ke, rasne ili vjerske grupe kao takve i da im se onemoguéi fizicko-

-bioloski, drustveni, socijalni, kulturni, fakticki opstanak.

1. Bitne odredbe nauke o genocidu

Bitni ¢inioci svake nauke i nau¢ne discipline su njen predmet i metod. Takoder,
bitno obiljezje nauke i nau¢ne discipline je nau¢ni jezik, ¢iji su bitni ¢inioci pojmovi,
termini, oznake i simboli, kojima je u sistemu predmetne nauke strogo odredeno
znacenja. Prema tome, predmet nauke je genocid kao posebna i izrazito slozena, trajna,
razvojna i rasprostranjena pojava drustvene svarnosti, koju ¢ine raznorodni i raznovrsni
¢inioci objedinjeni i artikulirani u svjesnoj, voljnoj, namjernoj, organiziranoj, interesnoj,
planskoj, sistemati¢noj ljudskoj i drustvenoj (drzavnoj) djelatnosti, usmjerenoj prema
odredenoj (drustvenoj) nacionalnoj, etnickoj, rasnoj ili vjerskoj grupi kao takvoj.
Genocid je najtezi oblik zlo¢ina protiv ¢ovje¢nosti i medunarodnoga prava. To je
najslozenija drustvena pojava, pri ¢emu se, s tim u vezi, postavlja nekoliko pitanja,
kao $to su: kakva je to pojava, zasto je rijec o najslozenijoj pojavi i Sto je to $to je
¢ini takvom te je kvalificiramo najslozenijom. Kao $to je prethodno receno, radi se
o pojavi u kojoj su u raznorodnim komponentama prisutni raznovrsni ¢inioci, $to
determinira interdisciplinarni, ¢ak i multidisciplinarni pristup istrazivanju i nau¢nom
proucavanju genocida, sa raznih stanovi$ta i nau¢nih aspekata, te se u okviru te slozene
nauke, polaze¢i od toga, konstituisu i razne nauéne discipline, kao $to su: historija genocida,
sociologija genocida, psihologija genocida, politika genocida, pravne nauke — nauc¢ne
discipline o genocidu, ekonomija genocida, viktimologija genocida, kriminologija
genocida, filozofija genocida, antropologija genocida, patologija genocida, psihopatologija
genocida, prirodne nauke — nau¢ne discipline o genocidu (biologija, fizika) itd, itd.
Osnovna polazista i pristupi, aspekti istrazivanja i nau¢noga proucavanja genocida
ne dovode u pitanje pravilno razumijevanje i shvatanje tumacenja znacenja genocida,

kao slozene drustvene pojave, koja se po krucijalnim obiljezjima diferencira od drugih

B SAKUPLJENE LJUDSKE LOBANJE, SVJEDOCENJE O
GENOCIDU = RUANDA

Why Genocide?

W zA3TO GENOCID?

dru$tvenih pojava i kao takva predstavlja predmet posebne nauke, nauke o genocidu,
u sistematici dru$tvenih nauka.

Genocid je, po definiciji, najtezi, najkompleksniji i najgnusniji oblik zlo¢ina u
historiji ¢ovjecanstva i jedna od nesumnjivo najslozenijih drustvenih pojava, projektirana
u vremenu i prostoru kao proces koji je rezultat (kolektivne) ideologije, politike i
prakse, koji ima svoje faze, sistematski i planski karakeer, $iri kontekst, dinamiku i
intenzitet i koji se vr$i u kontinuitetu nad nezasti¢enim, bespomo¢nim, neduznim i
nenaoruzanim zrtvama, odabranim samo zato $to pripadaju nekoj, po medunarodnom
pravu, zasti¢enoj grupi, koja je meta — cilj napada samo zbog takve pripadnosti, kao
niz medusobno funkcionalno povezanih razli¢itih djel, po¢injenih od velikog broja
organizirano udruzenih ucesnika u procesu koji karakterizira planiranje, pripremanje,
organiziranje i izvodenje, uz potpunu saglasnost, koordinaciju, neposredno ucesée
i kontrolu najvisih drzavnih organa vlasti, $to je karakteristi¢no i za genocid nad
Bos$njacima u Republici Bosni i Hercegovini na kraju 20. stolje¢a. Nesumnjivo je da
se radi o pojavi koju najneposrednije proizvodi i iza koje stoji najmo¢niji politicki
subjekt — drzava, koja planira, priprema, organizira i usmjerava (neposredno i posredno)
masovno (masovnije) uce$ée naroda. Bez masovnijeg uces¢a stanovni$tva genocid
nije mogug, jer je to pojava, Cije je, pored ostalog, bitno obiljezje masovnost, kako
na strani zrtve, tako i na strani izvr$ioca. Kada je rije¢, ilustracije radi, o masovnijem
uces$¢u naroda u genocidu, tako je samo u genocidu nad Bosnjacima Republike Bosne
i Hercegovine na teritoriji Ujedinjenih nacija — u sigurnoj zoni Ujedinjenih nacija
Srebrenici, jula 1995, prema istrazivanjima Vlade Republike Srpske, ucestvovalo
(po raznim osnovama i na razne nacine) preko 25 000 osoba — pripadnika srpskog naroda.

Zlocin genocida, kao pojava u ljudskom drustvu, sa stanovista posmatranja kao
totaliteta, strukture, sistema i procesa moze se kvalificiratii kao najreprezentativniji,
sinteticki i tipi¢ni najsloZeniji oblik organiziranog, ¢ak transorganiziranoga kriminala,
u njegovim bitnim etapama i fazama organizacijsko-pripremnoj, izvrsnoj i posljedi¢noj.

Genocid je samostalna, samosvojna i prepoznatljiva drustvena pojava — proces,

veoma sloZena, rasprostranjena i dovoljno drus$tveno znacajna pojava — proces koji
se moze empirijski identificirati i nau¢no istrazivati i nau¢no saznavati kao jedinstvo
raznovrsnog na raznim prostorima i u raznim vremenima. To je, istovremeno organizirana,
ciljna i svrsishodna pojava — proces, koji po svom sadrzaju, usmjerenosti i intenzitetu
ima bitne odredbe, te kao takav se moze empirijski identificirati i misaono shvatiti
kao poseban drusteni realitet, odnosno ¢inilac drustvene stvarnosti, koji se razlikuje
od drugih drustvenih realiteta — pojava i procesa u ljudskom drustvu.

Imajudi u vidu predmet nauke uopée, osnovano se moze govoriti o nauci o genocidu,
Ciji je predmet istrazivanja i nauénoga proucavanja opcost, pravilnost i zakonitost kretanja
i razvoja pojave zlocina genocida, s ciljem njenog nau¢nog objasnjenja i naucne
prognoze. Posmatrajuéi nauku o genocidu kao slozenu, posebnu i samostalnu nauku,
koja se sastoji iz vise nauc¢nih disciplina, koje su istovremeno naucne discipline nauke
o genocidu, ali i nau¢ne discipline drugih nauka, shodno tome, ne moze se govoriti
o jedinstvenoj konzistentnoj i koherentnoj teoriji posebne i samostalne nauke, te
je ¢jelishodnije izgradivati na bazi empirijskih nau¢nih istrazivanja i generalizacije
rezultata empirijskih istrazivanja i razvijati teorije srednjeg obima odnosno dometa,
koje mogu posluziti kao postulativna osnova konstituiranja jedne relativno jedinstvene
teorije kao bitnog ¢inioca nauke o genocidu.

U procesu misaone i prakti¢ne identifikacije predmeta nauke o genocidu bitno
polazite su nau¢no-teorijske i metodolosko-metodske osnove i izvori:

I. postojece, aktuelne i savremene, nau¢no-teorijske definicije pojave i
pojma genocid;

2. nau¢na i druga saznanja o genocidu;

3. nau¢na metodoloska istrazivanja genocida, pomoc¢u kojih se dolazi do
nau¢nih i metodoloskih saznanja o genocidu kao pojavi i procesu;

4. kategorijalno-pojmovni sistem u istrazivanju i nau¢nom saznanju genocida.

Kada je rije¢ o postoje¢im definicijama pojma i pojave genocida, potrebno je ukazati

B FORENZICKA OBRADA LJUDSKIH OSTATAKA U
SREBRENICI

B NA MJESTU IZVRSENOG GENOCIDA = SREBRENICA

na postojanje brojnih definicija pojave genocida, koje su usmjerene i orijentirane
prvenstveno interesovanjem i interesima nauke, odnosno nau¢ne discipline, za ¢ije
potrebe se vrsi definiranje i izvodi definicija. Zbog navedene ¢injenice se i ne moze
govoriti o jedinstvenoj definiciji, iz tog razloga $to svaka nauka, odnosno nau¢na
disciplina, naglasava posebnost i specifiénost odredbi shodno njenom predmetu
istrazivanja i potrebama sopstvenog, funkcionalnog i svrsishodnog nau¢nog saznanja.
Ne postoji potpuna i puna saglasnost autora o definiciji nau¢noga pojma i drustvenog
realiteta genocida. Imajuéi u vidu da je nau¢na definicija vrhunski domet nau¢no-
-istrazivackog rada, te da ona predstavlja pocetak i kraj procesa nau¢nog saznanja,
da se definicijom manifestira ste¢eno nau¢no saznanje, kao i da je definicija osnov za
klasifikaciju, kojom se ostvaruje potpunije i dublje nau¢no saznanje, koje se shvata
kao pocetni oblik mjerenja, to se pitanju problema nau¢ne definicije pojave i pojma
genocid mora vrlo paZljivo pristupiti. U tom smislu, metodologija nauke — nau¢ne
discipline utvrduje bitne norme, pravila, kriterije, principe i odredbe valjane logicke
i nau¢ne definicije, $to nas obavezuje da kodificirana, opéevazeda i prihvaéena pravila
moramo postovati i istovremeno uvazavati bitne odredbe genocida, njegove posebnosti i
specifi¢nosti, kao drustvene pojave i procesa, koji je predmet posebne nauke.

Prema tome, zadatak metodologije je da osigura uvjete izgradivanja i verifikacije
valjane definicije predmeta nauke o genocidu, ali ne samu izgradnju definicije. Taj
zadatak pripada teoriji nauke i nau¢no i stru¢no zasnovanoj praksi. Kako smo to
prethodno naveli, metodologija nauke, odnosno nau¢ne discipline, utvrduje pravila
logicki valjane definicije, koja treba ispuniti svaka nau¢na definicija, ili bar ona koja
pretendira i tezi konstituiranju valjane logicke i nau¢ne definicije. Pri tome valjana
definicija pojma i termina, a time i realiteta koji se zamislja i iskazuje odgovaraju¢im
pojmom i terminom, omogucava utvrdivanje kriterija njegove klasifikacije, kao
osnove dubljeg i potpunijeg saznavanja i saznanja pojave i procesa — genocida, koji je
predmet posebne i samostalne nauke i predmet nau¢nog istrazivanja.

U nauci i nau¢noj metodologiji postoje razne vrste definicija, pa u ovom slucaju

pristupamo utvrdivanju osnova konstituiranja definicije genocida. Analizom dosadasnjih
brojnih definicija genocida kao drustvene pojave i procesa, dosli smo do op¢ih i
zajednickih odredbi spomenutih definicija, a to su:

I. postojanje namjere kao oformljenog opredjeljenja za odredenu djelatnost,

¢iji je cilj genocid;

2. neophodnost postojanja sistema i organizacije za (iz)vr$enje genocida;

3. subjekti, individualni i kolektivni, ideoloski i operativni, u planiranju,

pripremama, organiziranju i izvrsenju genocida;

4. motivi, interesi i ciljevi subjekata nosilaca genocida;

5. metode i sredstva koja se koriste u aktivnostima vrsenja genocida;

6. zrtve i obiljezja Zrtava genocida;

7. efekti - posljedice, odnosno rezultat(i) genocida;

8. odredbe prostora i vremena u kojima se visi genocid.

Navedene bitne zajedni¢ke odredbe raznovrsnih definicija nesumnjivo mogu W OTKOPAVANJE MASOVNE GROBNICE ~ SREBRENICA
posluziti kao osnov pristupa izgradivanja i formiranja operacionalno radne definicije
genocida sa stanovista potreba i zahtjeva konstituiranja, razvijanja i razvoja nauke o
genocidu, odnosno samostalne posebne nauke u sistemu nauka uopée. Ovim pitanjem
i problemom nauka se ozbiljnije polela baviti osamdesetih, odnosno devedesetih
godina 20. stolje¢a, ¢emu su posebno doprinijeli dogadaji u Republici Bosni i
Hercegovini na kraju 20. stolje¢a — agresija na Republiku Bosnu i Hercegovinu i
genocid nad Bo$njacima. To je doprinijelo pojavi dinamickih kvalitativno-kvantitativnih
nau¢nih i drugih istrazivanja genocida u Evropi i u svijetu, posebno — holokausta.
Imajudi u vidu vrijeme u kojem je nauka ozbiljniju paznju posvetila problemu definicije
genocida i njegovog naucnog istrazivanja, ozbiljan i odgovoran posao nau¢nim poslenicima
na ovim pitanjima tek predstoji.

O genocidu ne postoje potpuna i ¢jelovita naucna saznanja, koja tretiraju predmetnu

problematiku. Medutim, postoje odredena stru¢na saznanja kao oblik konkretizacije

M HOLOKAUST = JEVREJSKI CIVILI U NACISTICKOM
LOGORU BUCHENWALD

I HOLOKAUST — TIJELA JEVREJSKIH CIVILIA U
NACISTICKOM LOGORU DACHAU

nau¢nih saznanja u praksi. To najbolje potvrduje i ilustruje postojanje definicije genocida
u Konvenciji o spreavanju i kaznjavanju zlocina genocida (Generalne skupstine Organizacije
ujedinjenih nacija) iz 1948, koja spada u korpus najznacajnijih medunarodno-pravnih
dokumenata, u tekovine ljudske civilizacije, kao rezultat iskustva medunarodne zajednice
iz holokausta i genocida u Drugom svjetskom ratu, u kojoj je data normativna definicija
genocida, a koju su preuzela skoro sva nacionalna zakonodavstva, uvrsatavajudi je u
nacionalne zakone u procesu i postupcima pravne prakse.

Osnov za shvatanje i definiranje predmeta nauke o genocidu je relativno posebna,
samostalna i izdvojena pojava genocida u drustvenoj stvarnosti, koja se empirijski
moze otkriti, identificirati i misaono shvatiti i kao takva nau¢nim istrazivanjem nauc¢no
saznavati i saznati. Polaze¢i od raznorodnih i raznovrsnih strukturalnih ¢inilaca izrazito
slozene pojave genocida, ona nuzno zahtijeva interdisciplinarni i multidisciplinarni
pristup nau¢nom istrazivanju, Sto ne dovodi u pitanje valjano, jasno i dovoljno precizno
definiranje pojma genocid, apstrahiranog kao relativno posebne drustvene pojave koja

je predmet nauke o genocidu.

2. Holokaust i genocid

Termin holokaust koristi se u procesu imenovanja i oznacavanja genocida i svih drugih
oblika zlo¢ina protiv ¢ovje¢nosti i medunarodnoga prava, koje su nacisti i njihovi
saveznici, kolaboracionisti i marionetski rezimi u periodu od 1933. do 194s. planski i
sistematski izvr$ili u razli¢itim dijelovima Evrope, pobivsi desetine miliona ljudi. Oko
Sest miliona su Jevreji, tj. vise od polovine ukupnog jevrejskog stanovnistva Evrope,
od ¢ega 1 500 000 djece.

Rije¢ holokaust koristena je kroz historiju za opisivanje raznih pokolja nad civilnim
stanovnis$tvom, za velike katastrofe, masovna ubistva, kao, primjera radi, masovni

pokolji u vrijeme krstaskih ratova ili zvjerstva nad Kozacima u 17. stoljecu.

Rije¢ holokaust potjece od greke rijeci holokaustos i sastoji se od greke slozenice
korijena - Adlon, $to znacli opce, opcenito, svekoliko i kauston, Sto znali isto, oiscéeno,
spaljeno. Rije¢ holokaustén u starih Grka znadi Zrtvu paljenicu svim zemaljskim i
podzemnim bogovima i predstavlja zanimljivu asocijaciju na nacisticku teznju paganskim
prauzorima. Rije¢ se pojavljuje u grékom prijevodu biblijske Zrtve poznate kao olah,
$to je sveto spaljivanje posveéeno u potpunosti Gospodaru, a postojala su i druga
zrevovanja u hrani.

U prvoj polovini 20. stolje¢a uobicajena je upotreba rije¢i holokaust na engleskom
jeziku i njome se oznacavaju masakri, ratovi i katastrofe.

Nakon Drugog svjetskog rata rije¢ holokaust pocela se vezivati iskljucivo za nacisticko
unistavanje evropskih Jevreja, te se i danas upotreba te rije¢i Cesto prisvaja iskljucivo
za opisivanje i objasnjenje nacistickoga genocida nad Jevrejima. Ipak, postoji rastuc¢a
svijest o tome da holokaust mora ukljucivati i pokusaje da se uniste nejevrejski
narodi, kao $to je nacisti¢ki genocid nad Romima u okviru istoga projekta destrukcije
i eksterminacije. Od tada rije¢ polahko izgraduje svoj put do engleskog jezika, pise
se velikim poéetnim slovom i u najve¢em broju slu¢ajeva odnosi se na specifi¢nost
genocida nad Jevrejima.

U hebrejskom jeziku, i sve ¢e$¢e u medunarodnim krugovima, ukoliko se Zeli naglasiti
specifi¢no jevrejska komponenta holokausta, koristi se rije¢ 5o, takoder biblijskoga
porijekla, koja oznacava nevolju, nesrecu, veliku katastrofu. Ta se rije¢ prvi put pojavila
u jednom novinskom ¢lanku na hebrejskom jeziku, objavljenom u Jerusalimu 1940.
Drzava Izrael je 1951. uvela praznik Jom ha-Soa kao Dan sjecanja na sve zrtve holokausta.

Danas rije¢ holokaust primarno oznacava planski i organizirani, od drzave i njenih
organa vlasti, nacisticki genocid nad evropskim Jevrejima, a u $irem znacenju i
organizirano istrebljivanje drugih (ciljnih) grupa, prvenstveno Roma, koje su od 1933.
do 1945. u Njemackoj i okupiranoj Evropi a provodila nacisticka Njemacka i njeni
saveznici i kolaboracionisti. Jevreji su bili primarne Zrtve nacistickog rezima. Romi

i razni slavenski narodi, takoder, bili su odredeni — ciljani za unitenje ili desetkovanje

B GENOCID — BOSNJACKI ZATVORENICI U LOGORU
TRNOPOLJE KOD PRIJEDORA

zbog nacionalnih, etnickih ili vjerskih razloga. Milioni drugih ljudi, ukljucujuéi
homoseksualce, ljude sa mentalnim ili fizickim hendikepom, politicke i vjerske protivnike
(Jehovini svjedoci, naprimjer), sovjetske ratne zarobljenike, poljsku aristokratiju

i intelektualnu elitu, takoder, dozivjeli su nezamisliva ugnjetavanja i smrt pod
nacistickim rezimom. Vodeéi autoriteti i istrazivaci holokausta, ukljucujuéi prof. dr.
Israela Charnya, saglasni su u tome da se rije¢ holokaust ne moze i ne smije izdvajati
iz konteksta drugih genocidnih pokolja nad ostalim nacionalnim, etni¢kim, rasnim,
vjerskim ili drugim grupama.

Uvazavajudi misljenje nau¢nog autoriteta kao $to je Charny, a na osnovu poredenja i
analize bitnih definicija realiteta i pojmova holokaust i genocid, ocigledno je u pitanju
terminologka, a ne bitna sustinska sadrZajno-pojmovna razlika. Naime, ono po ¢emu
se pojava genocida, pored genocidne namjere, ideologije i politike, koje predstavljaju
bitne odredbe svakoga genocida, imenuje i oznacava terminom holokaust jeste ¢injenica
da je unisStavanje Jevreja od strane nacista nesumnjivo najsistemati¢niji pokusaj
sprovodenja totalnog i potpunoga genocida. Holokaust je bio i ostao arhetipski
transformativni dogadaj u historiji zapadne civilizacije koji je proizveo ono $to nijedan
genocidni dogadaj prije njega nikada nije — gnusne zlo¢ine masovnog unistenja ljudskih
zivota, zahvaljujudi jedinstvenosti ideologije i politike ubistava od dobro organizirane
drzave, izvanredno naprednih ljudi i civilizacije koja je od najboljih sredstava i
tehnologije pocinila plansko masovno istrebljenje ljudskih bi¢a. Prema tome, po svim
bitnim odredbama pojave realiteta izmedu genocida i holokausta i obrnuto, kao $to
je prethodno istaknuto, ne postoji sadrzajno-pojmovna, ve¢ terminoloska razlika, pri
¢emu treba imati u vidu ¢injenicu da se holokaust (unistavanje i istrebljenje Jevreja,
odnosno genocid nad Jevrejima) ¢esto objasnjava kao jedinstveni (genocidni) dogadaj
u svjetskoj historiji, $to on u sustini i jeste. Da ne bismo bili pogresno shvaéeni, ovim
razmatranjem ne zelimo, niti mozemo, niti ho¢emo praviti razlike medu genocidima,

a pogotovu ne utvrdivati hijerarhiju njihovoga poretka.



3. Nauéni i drustveni znaéaj istraZivanja genocida

U najsavremenijoj metodoloskoj literaturi saopéene su definicije istrazivanja i nau¢nih
istrazivanja, na osnovu kojih se po odredenim kriterijima izvode odredene klasifikacije.
Tako se u najsirem smislu rijec¢i pod istrazivanjem podrazumijeva slozen sistem
raznovrsnih aktivnosti (umnih odnosno mentalnih, psihickih, fizi¢kih, tehnickih i
dr.), usmjerenih na sticanje i potvrdivanje istinitog saznanja o odredenim predmetima
drustvene stvarnosti u raznim sferama ljudskog i drustvenog zivota. Najsavremenija
metodoloska literatura istrazivanje shvata kao slozenu, namjernu, organizirano ciljnu
i svrsishodnu djelatnost usmjerenu na sticanje istinitog saznanja u bilo kom predmetu
drustvene stvarnosti — realnosti: ¢inu, radnji, situaciji — stanju, ponasanju, djelovanju,

odnosu u proslosti, sadasnjosti i buduénosti.

Navedena definicija sluzi kao polaziste u klasificiranju — razlikovanju istrazivanja na:
(1) amaterska (diletantska);
(2) profesionalna (stru¢na);
(3) naucna i

(4) kvazi-istrazivanja.

Posebnu paznju i znac¢aj za nauku imaju naucna istrazivanja, kojima se bave
profesionalni istrazivac¢i — nau¢nici u vezi sa predmetom i metodom nauke, kojom se
trajno i sistematski bave. Tako se po najsavremenijim metodoloskim shvatanjima, od
strane poznatih i priznatih nauénika — istrazivaca i metodologa $iroko afirmiranih,
naucna istrazivanja definiraju kao sloZen sistem intelektualnih i drugih djelovanja,
strogo predmetno i ciljno definiranih, koja se ostvaruju primjenom normi nauke o
predmetu nauke i predmetima istrazivanja i strogom primjenom normi metoda i oS
metodologije nauke i istrazivackih metoda. B ZATVORENICI U LOGORU TRNOPOLJE

Nauc¢na istrazivanja imaju strogo utvrdenu strukturu i proceduru, kriterije izbora i

vrednovanja i norme postupanja. Naucno istrazivanje je najosnovniji i najopdiji sinteticki

metod nauke, odnosno nau¢ni metod. Ono se odvija po odredenim etapama i
fazama, pocev od opaZanja i zapazanja drustvenoga problema u dru$tvenoj stvarnosti
i njegovog evidentiranja, identifikacije i artikulacije istrazivackog, odnosno nau¢noga
problema, izrade projektnog (istrazivackog) zadatka i izrade idejne skice, nakon
ega se na rezultatima projektnog zadatka i idejnoga projekta zapocinje sa izradom
naucnoistrazivackoga projekta i vrsi njegovo pretestiranje i verifikacija, a zatim na
bazi njega, organizira realizacija naucnog istrazivanja. Realizacija naucnog istrazivanja
zahtijeva savjesnu i odgovornu primjenu istrazivackih metoda, njihovih istrazivackih
tehnika — instrumenata i postupaka u procesu prikupljanja podataka o predmetu
istrazivanja, sredivanje i obradu pribavljenih podataka i zakljuc¢ivanju na osnovu njih.
Steceno saznanje nau¢nim istrazivanjem se prezentira korisnicima rezultata istrazivanja
u formi izvje$taja o istrazivanju, odnosno rezultatima istrazivanja.

U Klasifikaciji tipova istraZivanja dominiraju teorijska i empirijska nau¢na istrazivanja.
Konceptualizacija i projektovanje, odnosno izrada projekta istrazivanja bitna su
komponenta nau¢nih, naroéito empirijskih istrazivanja, koja povezuju teorijske i empirijske
odredbe u jednu ¢jelinu, odnosno povezuju teoriju i praksu istrazivanja i omoguéavaju
izvodenje i formiranje sistema valjanih i pouzdanih, induktivno-deduktivnih zaklju¢aka.

Problem istrazivanja, njegova svojstva, znacaj i podobnost za istrazivanje, a narocito
predmet istrazivanja, determiniraju tip nauc¢nog istrazivanja i metode istrazivanja.

Genocid je najsloZenija empirijska pojava u drustvenoj stvarnosti. Kao takva, ona
je predmet nauke o genocidu u okviru kojeg postoji mnostvo problema i predmeta
istrazivanja koji determiniraju empirijska nau¢na istrazivanja, koja je nezamislivo valjano
naucno osmisliti i realizirati bez sprovodenja konceptualizacije istrazivanja i izrade
projekta nau¢nog istrazivanja. Ovom prilikom ne¢emo ulaziti u sve moguce situacije
u praksi istrazivanja, varijante i modalitete istrazivanja, ve¢ ¢emo ukazati na tipi¢no
dvije. Prva je realizacija istrazivanja bez oslonca na naué¢noistrazivacki projekt i druga
je realizacija istrazivanja na osnovu samo konstruiranog istrazivackog instrumentarija,

pomocu koga se vrsi pribavljanje podataka, sredivanje i obrada podataka i izvodenje

zaklju¢aka. Navedene osnovne situacije u praksi istrazivanja predstavljaju znacajne
deformacije nau¢nog istrazivanja, koje se manifestiraju kao kvazi-istrazivanja i kvazi-
-rezultati istrazivanja u formama falsifikata, improvizacija, i ona su u funkciji psiholosko-
-propagandnoga djelovanja kojima se nesumnjivo iskrivljuju historijske ¢injenice i
obmanjuje javnost.

Ostvarivanjem uvida u savremenu nauc¢nu situaciju otkrili smo i identifikovali navedene
nedostatke, $to je bio znacajan stimulans, ali i potreba za izradom paradigmatskog
modela naué¢noistrazivackoga projekta u istrazivanju genocida i drugih oblika zlo¢ina
protiv covjecnosti i medunarodnoga prava, na osnovu koga se mogu organizirati
realizacije naucnih istrazivanja genocida i svih drugih oblika zlo¢ina protiv ¢ovjecnosti i
medunarodnoga prava na planeti Zemlji.

U izradi projekta nau¢nog istrazivanja genocida i drugih oblika zlo¢ina protiv ¢ovjecnosti
i medunarodnoga prava oslonili smo se na model projekta koji ima svojstva univerzalnog
modela projekta istrazivanja, kao i postoje¢a nau¢na saznanja o genocidu, dosadasnje
istrazivacko iskustvo i rezultate vlastitih istrazivanja genocida. Potpuni nau¢noistrazivacki
projekt, kao nau¢ni i operativni dokument, sredstvo je upravljanja, usmjeravanja i
vodenja nau¢nog istrazivanja.

Svaki projekt nau¢nog istrazivanja polazi od naslova teme, kao preliminarnoga
predmeta istrazivanja, kojim se ukazuje na sadrzaj, mjesto i vrijeme istrazivanja. U
projektu nau¢nog istrazivanja moraju se obraditi sadrzaji problema i predmeta istrazivanja
na koje obavezuju odredbe naslova teme projekta istrazivanja.

Bitni dijelovi nau¢nog sadrzaja projekta su:

- formulacija problema;

- odredivanje predmeta istrazivanja;

- ciljevi istrazivanja — nau¢ni i dru$tveni;

- hipoteticki okvir istrazivanja — hipoteze i indikatori;
- nacin istrazivanja;

- nau¢na i drustvena opravdanost istrazivanja i

B GENOCID = POSMRTNI OSTACI LJUDSKIH TJELA
PRONABENI U MASOVNIM GROBNICAMA U OKOLINI
SREBRENICE

B GENOCID = HATIDZA MEHMEDOVIC SA POSMRT—
NIM OSTATCIMA NAJBLIZIH U SREBRENICI

*1 Smail Ceki¢ - Dzevad Termiz, Zrtve zlo-
&ina u sarajevu 1992-1996, Naucnoistrazivacki
projeke, Institut za istraZivanje zlo¢ina protiv
Covje¢nosti i medunarodnog prava Univerzi-
teta u Sarajevu, Sarajevo, 2007; Smail Ceki¢,
Zlocini protiv covjecnosti i medunarodnog pra-
va nad muslimanima (bosnjacima i albancima)
u plavsko-gusingskoj oblasti 1912-1913. - Naud-
noistrazivacki projeke, Institut za istrazivanje
zlo¢ina protiv ¢ovje¢nosti i medunarodnog
prava Univerziteta u Sarajevu, Sarajevo, 2013.

- osnovni sadrzaj operativnoga dokumenta projekta ¢ine planovi organiziranja
realizacije naucnog istrazivanja — terminski plan, plan kadrova i plan materijalno-

- tehnickih i finansijskih sredstava.

Imajudi u vidu naprijed navedene nedostatke u istrazivanju genocida, kao empirijske
pojave drustvene stvarnosti, polaze¢i od univerzalnog modela projekta istrazivanja bilo
je nuzno uraditi model tipskoga projekta nau¢nog istrazivanja genocida. U metodologiji
nauke formiran je model procesa istrazivanja i model pojave — zamisli predmeta
istrazivanja, polaze¢i od ukupnih saznanja o ljudskom drustvu i njegovoj strukturi, na
osnovu ¢ega je formiran model tipskoga predmeta istrazivanja.™ Nauc¢no istrazivanje
genocida se predstavlja i iskazuje s osloncem na model tipskoga predmeta istrazivanja.

Bitni ¢inioci sarzaja modela tipskoga predmeta istrazivanja su uvjeti u kojima nastaje
i razvija se pojava, odnosno uzroci i razlozi nastanka i razvoja pojave genocida.

Subjekti — ljudi koji osmisljavaju, planiraju, organiziraju i izvode genocid i
zrtve genocida.

Motivi, interesi i ciljevi planera, organizatora i izvrsilaca genocida. Nosilac genocida
je drzava i njen aparat vlasti. Prema tome, u pitanju je organiziran i institucionalizirani
subjekt, a ne djelo pojedinaca, neorganiziranih ili ad hoc organiziranih grupa.

Aktivnosti, djelatnosti i djelovanja subjekata — nosilaca planiranja, pripreme, organizacije
i izvr$enja genocida.

Metode i sredstva koje subjekti koriste u planiranju, pripremanju, organiziranju i
izvrSenju genocida.

Efekti — rezultati i posljedice izvr$enja genocida.

Organiziranje i realiziranje empirijskih nau¢nih istrazivanja genocida doprinose
generalizacijama rezultata empirijskih istrazivanja, formiranju teorija srednjeg obima,
odnosno dometa, i teorije nauke, odnosno naué¢ne discipline o genocidu. Rezultati
formirane teorije nauke, zajedno sa stru¢nom praksom, znacajno doprinose definiranju

predmeta nauke o genocidu kao njenoga bitnoga dijela.

Prema tome, dosadasnja naucna istrazivanja genocida u svijetu, Instituta za istrazivanje
zlo¢ina protiv ¢ovje¢nosti i medunarodnog prava Univerziteta u Sarajevu, a posebno
autora ovog teksta,** znacajno su doprinijela izgradnji, konstituiranju i razvoju Nauke
0 genocidu. Rezultatima naucnih istrazivanja genocida doprinosi se razvoju nau¢nog
saznanja o genocidu, kao osnovnom sadrzaju nauke o genocide. Ona su u funkciji
odredenih drustvenih struktura u pravnoj praksi (tuzilastva i sudovi — domadi i
medunarodni). I, na kraju, prezentacija rezultata nau¢nih istrazivanja genocida je u
funkciji razvoja drustvene (ukljucujudi i individualnu) svijesti i drustvene (ukljucujudi
i individualnu) volje, drustvenog ponasanja i drustvenog odnosa, u sprecavanju i
kaznjavanju genocida.

Kroz prethodna pitanja ovog izlaganja ukazano je na pretpostavke i potrebe zasnivanja i
razvoja posebne i samostalne nauke o genocidu, pri ¢emu je posebno razmatran predmet
nauke, o kojem se sti¢e nau¢no saznanje primjenom metoda nauke, koji (kao bitni
konstitutivni ¢inilac) obuhvata sve metode istrazivanja u jednom funkcionalnom i
uredenom poretku. Svim nau¢nim poslenicima je dobro poznato da je najop¢ija metoda
istrazivanja nau¢no istrazivanje, shvaceno kao proces i procedura koja se odvija po
odredenim etapama i fazama u kojima se primjenjuju (zavisno od tipa istrazivanja)
skoro sve metode istrazivanja. I nauka o genocidu kao posebna i samostalna nauka
ima predmet i metod nauke i posjeduje samosvojan poseban i specifican nauéni jezik,
u kojem se koriste kategorijalni i drugi izvedeni pojmovi i termini, kojima je u predmetnoj
nauci strogo odredeno znadenje i kojima se koristimo u procesu saznanja i procesima
saopéavanja — saopcenja nau¢nog saznanja nau¢noj i opéoj javnosti. Dakle, nau¢nim
istrazivanjima se provjeravaju (verificiraju) postoje¢a saznanja, produbljuju i prosiruju
postoje¢a nauc¢na saznanja i sticu nova nau¢na saznanja o predmetu i metodu nauke.

Imajudi u vidu to da govorimo o nastanku i razvoju nauke o genocidu, kao slozene,
dinamicne i razvojne nauke, u okviru koje se mogu otkriti i identificirati posebne
naucne discipline, krucijalni sadrzaj predmeta i metoda u svim bitnim dimenzijama i

aspektima predmeta nauke i predmeta istrazivanja pripada drustvenim naukama, $to

** Detaljnije i potpunije o fundamentalnim
rezultatima dosadasnjih nau¢nih istraZivanja
genocida i drugih oblika zlo¢ina protiv ¢o-
vje¢nosti i medunarodnoga prava autora ovo-
ga teksta vidi na web-stranici:
www.institut-genocid.ba

H 1Z MEMORIJALNOG CENTRA U SREBRENICI

*3 Smail Ceki¢, Litragivanje értava genocida sa

posebnim osvrtom na Bosnu i Hercegovinu —
Naucno-teorijska i metodolosko-metodska pita-
nja i problemi, Institut za istrazivanje zlo¢ina
protiv ¢ovjecnosti i medunarodnoga prava
Univerziteta u Sarajevu i Kult B, Sarajevo,
2007.

ne iskljucuje postojanje i posebnih nau¢nih disciplina — prirodnih, psiholoskih, pa ¢ak i
tehnickih nauka, o pojedinim segmentarnim i elementarnim ¢iniocima predmeta nauke
o genocidu, na ¢ija saznanja se oslanja i ¢ije rezultate koristi posebna i samostalna
drustvena nauka o genocidu, kao posebna specifiéna pojava u drustvenoj stvarnosti.

Genocid kao najsloZeniji oblik zlo¢ina protiv ¢ovje¢nosti i medunarodnoga prava
je, kao sto je ve¢ prethodno reéeno, empirijska pojava drustvene stvarnosti koja
determinira, prvenstveno i primarno po tipu nauc¢na empirijska istrazivanja, ¢ija je
bitna komponenta projekt nau¢nog istrazivanja kao nauéni i operativni dokument,
nau¢no-teorijska i metodolosko-metodska osnova planiranja, organiziranja i realiziranja
nauc¢nih istraZivanja, te i izrade izvjestaja o istraZivanju i rezultatima nau¢nog istrazivanja.
Nazalost, kao $to smo ve¢ prethodno konstatirali, mnoga empirijska nau¢na istrazivanja
su organizirana i realizirana bez projekta nau¢nog istrazivanja ili njegovoga bitnog
reduciranja i svodenja na izradu instrumenta (instrumenata) istrazivanja, kojima se
pribavljaju podaci, a zatim sreduju, obraduju i analiziraju podaci, a nakon toga se
pristupa izradi izvjestaja o istrazivanju, odnosno rezultatima istrazivanja, $to je najvisi
stepen improviziranja nau¢nog istrazivanja i $to nije u skladu sa zahtjevima normi
nauke, o predmetu nauke i predmetu istrazivanja, i pravilima i principima metoda,
metodologije nauke i istrazivackih metoda.

U istrazivanju genocida nuzno je, pored ostalog, otkriti, identificirati, konstatirati
i utvrditi kategorije i status Zrtava genocida, oblike zlo¢ina i nadine izvrsenja zlo¢ina
protiv ¢ovje¢nosti i medunarodnoga prava. U procesu utvrdivanja identiteta i broja
zrtava genocida krucijalno je pitanje statusa Zrtava genocida. Relevantni izvori
saznanja i najsavremenija nauc¢na djela iz oblasti istrazivanja genocida i teskih povreda
medunarodnog humanitarnoga prava, uklju¢ujudi i vlastita istrazivanja autora ovog
teksta*, nuzno upuéuju na potrebu razlikovanja pojmova civil i borac, bez kojih se
ne moze ostvariti produbljenije i potpunije, validnije, pouzdanije i funkcionalnije
naué¢no saznanje. Ostvarivanje nau¢nih saznanja o navedenim fundamentalnim,

pocetnim i polaznim pitanjima omogucava pruzanje odgovora na dva klju¢na pitanja

svakog oruzanog sukoba, a to su: karakter oruzanog sukoba i priroda zlocina. Nazalost,
u praksi profesionalnih, odnosno stru¢nih istrazivanja, a pogotovu kvazi istrazivanja,
evidentna je pogre$na upotreba kategorijalnih pojmova, sto doprinosi bitnim greskama
u procesu sticanja saznanja i utjece na njegovu pogresnu prezentaciju (falsificiranje
historijskih ¢injenica) i zloupotrebu u procesu njegovoga koristenja (nau¢nog, stru¢nog
i svakodnevnog ljudskog i drustvenog zivota u drustvenoj stvarnosti).

Naucno saznanje, ste¢eno nau¢nim istrazivanjima o genocidu, pored nau¢noga
doprinosa, najneposrednije je u funkciji izgradnje, o¢uvanja i razvoja mira, sloboda
i prava, solidarnosti, uzajamnosti itd, jednom rije¢ju, svih proklamiranih principa i
vrijednosti u najvisim dokumentima Ujedinjenih nacija, ¢ije uvaZavanje i ugradivanje
u temelje ljudskoga drustva osigurava razvoj boljeg i pravednijeg svijeta, kao ideala

kome treba da tezi savremena civilizacija, kultura i covjecanstvo.

SCIENTIFIC RESEARCH ON GENOCIDE FOR THE PURPOSE OF ESTABLISHMENT
OF SCIENCE OF GENOCIDE

Summary: This text considers essential factors in constitution of science of genocide —
subject and method of science, as a separate and independent science in the classification
of social sciences. In the empiric identification of phenomenon of genocide, particularly
important are the theoretic definitions of reality within social reality and their
characterization with appropriate terms, which constitutes categorical — notion
and terminology apparatus, that is the system, as an essential feature of scientific
language of Science of genocide.

Key words: genocide, holocaust, research, scientific research, significance, science,

the study of genocide

